
TERREMOT TA’ MHABBA

Ma nafx jekk tiftakruhx il-film The Passion of the Christ. Il-producer tieghu kien Mel
Gibson. Ghandu mod sabih hafna ta’ kif jipprezenta l-mewt ta’ Gesti u l-bidu tat-terremot.
Intom tafu li 1-Vangeli jirrakkontawlna li malli Gesu jmut, isehh terremot... xena sabiha
hafna (ara Mt 27:50-56).

Mela Gesu jmut. Kif Gesti jghid: “F’idejk jien nerhi ruhi”, qisu taga’ mis-sema gatra mill-
gholi, mill-boghod. Ix-xena li jgib id-direttur hija minn fuq. Tara mill-gholi, mill-boghod
hafna, is-salib ta’ Gesti u tahtu lil ommu, San Gwann, il-Maddalena u s-suldati. U jgib din it-
tagtira niezla mis-sema li, kif tahbat mal-art, isehh it-terremot. L-interpretazzjoni ta’ dan id-
direttur bravu hija din: illi mal-mewt ta’ Gest, Alla 1-Missier tahrablu demgha, jibki, u din il-
bikja tohloq terremot, tahwid fid-dinja, fl-ordni tal-univers.

Jien inhoss illi dan hu li jigri b’mod simboliku meta koppja titlef tarbija: terremot. Mhux biss
fil-persuna tal-mara din il-bikja tohloq terremot, imma fir-relazzjoni, fid-dar, fil-familja.
Imma dan it-terremot li jipprezentalna Mel Gibson fil-mewt ta’ Gest huwa terremot li jkun
fl-origni, fil-bidu tas-salvazzjoni, tal-helsien, fil-bidu tal-fidwa tal-bnedmin.

Ha nippruvaw nifhmu ftit. L-ewwel u gabel kollox, it-telfa ta’ iben jew bint hi xi haga kbira.
Hija xi haga enormi li hadd ma jista’ jifhimha. Anki dawk li jkunu ged jghixuha ma jistghux
jithmu xi jkun ged jigri, imma semplicement jghixu t-tbatija, il-vojt, I-ugigh. Imma fl-istess
waqt, dawn l-ugigh u tbatija mhumiex ghajr ix-xewqa ghall-hajja bil-maqlub. Mhux ghajr
ghatx kbir ghall-ezistenza, ghall-eternita, fi kliem iehor ghal Alla, ghax Alla hu l-ezistenza,
il-hajja, l-eternita.

Dan hu li kull koppja tghix f’esperjenza bhal din. Jekk din l-esperjenza tat-telfa ta’ tarbija
terga’ sservi biex dak li jkun b’xi mod jerga’ jiccelebra 1-hajja — u hemm diversi modi kif
wiehed jiccelebraha 1-hajja — hija proprju I-kontinwita, tkompli fina I-energija, 1-entuzjazmu,
ix-xewqa profonda li kull wiehed u kull wahda minna ngorru fina ghal Alla. Kemm jekk ikun
hemm hajja ohra, u kemm jekk ma jkunx hemm, imma dik ix-xewqa, dik l-energija hija realta
miktuba fil-qalb tar-ragel u tal-mara. Qieghda hemm!

Jalla din il-kilba li hemm fil-qalb tar-ragel u tal-mara ma tinbidilx f’xi sens ta’ htija, f’xi sensi
kbar ta’ dipressjoni, f’xi kunflitti bejn ir-ragel u l-mara, imma tibga’ kif inhi, xewqa ghall-
hajja, xewqa pozittiva, xewqa sabiha.

L-Evangelju tal-lum (Mt 18:1-5:10) jghinna biex din I-esperjenza tibga’ pozittiva, ghax Gest
jispi¢ca proprju b’dan il-mod: “L-angli ta’ dawn iz-zghar jinsabu quddiem Alla”. Dawn iz-
zghar taghna huma l-istess angli prezenti quddiem Alla kontinwament. Ghalkemm ma
narawhiex, il-hajja ta’ dawn iz-zghar tinbidel, imma ghadha hemm. “Il-hajja ma tintemmx,
imma tinbidel”.

Din hija s-sbuhija tal-messagg: li ma jasal qatt ihabbar bxara ta’ dwejjaq, bxara ta’ qtigh ta’
galb, imma dejjem hija bxara li taghtina helsien. Taghtina helsien fil-qalb ta’ kull wiehed u



wahda minna, imma mhux biss, taghtina helsien fir-relazzjoni. Inkunu qed nongsu lil dan I-
istint, lil din ix-xewqa kbira ta’ hajja li hemm fina, jekk ahna allaharesqatt indawru
esperjenza bhal din f’kunflitt bejnietna. Nogoghdu attenti, ghax tista’ tigri.

Hafna drabi, meta tigri esperjenza iebsa fil-hajja tal-koppja, minflok il-koppja tinghagad u
tintrabat flimkien, minflok ma ssir haga wahda biex taffronta s-sitwazzjoni u teghlibha,
b’xorti hazina jista’ jigri — mhux ghax ahna hziena, imma minghajr ma nindunaw — li nduru
kontra xulxin. Imma ibqghu certi 1i dan la Alla ma jkun jixtiequ u lanqas dik it-tarbija li
nkunu tlifna u li hija hajja quddiemu.

Jalla kull hajja li ghaddiet minn din il-hajja ghall-ohra, b’mod specjali fiz-zmien teneru tat-
tgala jew ftit wara t-tqala, isservi biex inkomplu ni¢celebraw il-hajja u nkomplu ni¢¢elebraw
l-ghaqgda ta’ bejnietna.

Qabel il-Missierna, I-Isqof qal hekk: “Nahseb ta’ min jiftakar illi I-esperjenza tat-telfa tal-
iben jaghmilha qabel kollox il-Missier taghna tas-Sema. Allura jifhimna u jifhimna sew,
jifhimna hafna. Ejjew induru lejh b’fiducja”.



